
Inatsisartuni ilaasortaq, Siumut 

BSU-mit taarsigassarsilluni illuliat pitsanngorsarnissaannut tapersiisarneq pillugu 

§ 37 naapertorlugu apeqqummut akissut 

Asasara Anders,  

Aallarniutigalugu apeqqutigisannut qutsavigaakkit, BSU-mit taarsigassarsilluni illulianik 

tapiiffiusunik iluarsaassinissamut aningaasat agguarneqartarnerinik nassuiaanissamut 

periarfissikkamma. 

Apeqqut: Qinnuteqartut maannamut qanoq amerlatigisimappat? 

AKISSUT: Allakkatigut qinnuteqaatit 44-t tiguneqarput. 

Apeqqut: Taakkunannga akuerisaasut itigartitaasullu qanoq agguataarneqarpat? 

AKISSUT: Pitsanngorsaanissamut allakkatigut qinnuteqaatinit 44-uusunit 23-t 

akuerineqarput, kiisalu 21-t itigartinneqarlutik. 

Apeqqut: Boligstøtte aqqutigalugu illuutillit illuutimik iluarsarneqarnissaannut 

periarfissaat aningaasanut inatsimmi konto 87.72.23 ukiumut 2,3 mio. kr.-inik 

aningaasartalik Naalakkersuisut naapertuuttutut isigaat? 

AKISSUT: Aningaasat siunertamut naammannersut Naalakkersuisut ingerlaavartumik 

naliliiffigisarpaat. 

